
					இப்பக்கம் மெய்ப்பு பார்க்கப்படவில்லை
3. முப்பொருள் பாகுபாடு
தொல்காப்பியர் உலகிலுள்ள பொருள்களை முதற் போருள், கருப்பொருள், உரிப்பொருள் என்று வகைப்படுத்தி இலக்கணம் கூறுகின்றார் என்பதை மேலே கண்டோம். முப்பொருள் களின் பிரிவுகளையும் பார்த்தோம். இனி, அவ்வாறு பாகுபாடு சேய்யப்பெற்றிருப்பதன் அடிப்படைக் கருத்தை ஒரு சிறிது ஆராய்வோம்.
இடமும் காலமும் : ஒரு செயல் செவ்வனே நடைபெறுவதற்கு இடமும் காலமும் இன்றியமையாதவை. இவ்வுண்மையை வள்ளுவப் பெருங்தகை,
ஞாலம் கருதினும் கைகூடும் காலம் கருதி இடத்தாற் செயின்'
(ஞாலம் - உலகம்)
என்று கூறியுள்ளார். இடமும் காலமும் இன்றியமையாமை கருதி அவை முதற்போருள் என்று தொல்காப்பியரால் வழங்கப் பெற்றுள்ளன. கிலம் இல்லாத இடத்து மக்கள் எவ்வாறு வாழ முடியும் அவர்களுக்கு வேண்டிய வசதிகள் யாவற்றையும் கிலத்திலிருந்துதானே அடைய வேண்டியுள்ளது : மக்களின் பிறப்பையும் இறப்பையும் பிற செயல்களையும் வரையறை சேப்யக் கருவியாக இருப்பது காலந்தானே. தவிர, கால மாறு: பாட்டால்தானே இவ்வுலகம் செவ்வனே இயங்குகின்றது? இயற்கை அன்னை விளைபொருள்களை விளைத்து உயிர்களைக் காப்பாற்று வதற்கும், பொருளாதார உலகம் சரியாக இயங்குவதற்கும் முறையே காலமாறுபாடும் காலக்கடப்பும் பெருந்துணை புரிகின்றன அன்றோ ?


	பாகுபாடு # முதற்பொருளின் ஒரு பகுதியாகிய விலத்தினை நான்கு பகுதியாகப் பிரித்துக் கூறுவர் தொல்காப்பியர்.


1. குறள்-488.

		 இப்பக்கம் கடைசியாக 9 ஆகத்து 2018, 23:54 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

